
SLUŽBENI GLASNIK
UNSKo-SANSKoG KANtoNA

848. 
Na osnovu člana 11.b. poglavlja V odjeljak A. 

Ustava Unsko-sanskog kantona – Prečišćeni tekst 
(„Službeni glasnik Unsko-sanskog kantona“ broj: 
1/04 i 11/04), na prijedlog Vlade Unsko-sanskog 
kantona, Skupština Unsko-sanskog kantona na 41. 
sjednici, održanoj 31.10.2013.godine, donijela je 

ZAKoN
o izmjenama i dopunama  

Zakona o koncesijama

Član 1.

U Zakonu o koncesijama („Službeni 
glasnik Unsko-sanskog kantona“ broj: 10/03 i 
7/09) iza poglavlja „II –INSTITUCIONALNA 
STRUKTURA“ riječi „imenovanje članova 
komisije“ zamjenjuju se riječima „Osnivanje i 
opće funkcije Komisije“. 

Član 2.

U članu 6. stavu 1. riječi „ koje svoje 
nadležnosti obavlja u svojstvu Komisije za 
koncesije Kantona“ zamjenjuju se riječima 
„koja svoje nadležnosti obavlja u skladu sa 
ovim Zakonom i Zakonom o javno-privatnom 
partnerstvu u Unsko-sanskom kantonu („Službeni 
glasnik Unsko-sanskog kantona“ broj: 19/12).

Član 3.
U članu 9. iza stava 6. dodaje se stav 7. koji 

glasi: 
„Predsjedavajućeg Komisije imenuje Skupšti-

na Unsko-sanskog kantona na prijedlog Vlade 
Kantona.“

Član 3a.
Član 10. stav 2. mijenja se i glasi: 
„Ukoliko mjesto člana Komisije ostane 

upražnjeno prije isteka mandata, na preostali 
period do isteka mandata, Skupština kantona 
imenuje novog člana.“ 

Član 4.
U članu 15. stavu 3. riječi „u punom sastavu“ 

brišu se i dodaje tekst „sa najmanje dva stalna 
člana Komisije i jednim članom lokalne zajednice 
na čijem se području nalazi predmet koncesije 
ili sa po jednim članom lokalnih zajednica ako 
se koncesiono dobro nalazi na području više 
općina.“ 

Član 5.
U članu 28. stavu 3. u prvoj rečenici iza riječi 

„ komisije“ dodaje se „zarez“, a ostali dio teksta 
ostaje isti.

Član 6.
U članu 29. dodaju se novi stavovi 2. i 3. koji 

glase:

“Vlada Kantona donosi Odluku o namjeni 
korištenja sredstava prikupljenih po osnovu 
dodjele koncesija koja pripadaju Kantonu, 
na osnovu usaglašenog prijedloga resornih 
Ministarstava.

Općinsko vijeće donosi Odluku o namjeni 
korištenja sredstava prikupljenih po osnovu 
dodjele koncesija koje pripadaju općinama, na 
osnovu prijedloga općinskog načelnika.“

Član 7.

Ovaj Zakon stupa na snagu osmog dana od 
dana objavljivanja u „Službenom glasniku Unsko-
sanskog kantona“. 

Broj 01-02-1-616/13
31. oktobra 2013. godine

B i h a ć

Predsjedavajući Skupštine
Unsko-sanskog kantona

Admir Hadžipašić, dipl. pravnik

849. 

Na osnovu člana 14. Poslovnika Skupštine 
Unsko-sanskog kantona („Službeni glasnk Unsko-
sanskog kantona“ broj: 5/04), i Obavijesti broj: 
01/1-49-6-1566/13 od 20.09.2013.godine, donosi 
se sljedeća:

oDLUKA
o IZMJENAMA oDLUKE o 

oBRAZoVANJU KoLEGIJA SKUPŠtINE

I

Odluka o izmjenama i dopunama Odluke o 
obrazovanju Kolegija Skupštine Unsko-sanskog 
kantona, („Službeni glasnik Unsko-sanskog 
kantona“ broj: 19/12 i 8/13), se mijenja i glasi:

Tačka I, pod rednim brojem 13. „Dejan Durić, 
predsjednik Kluba poslanika NSRzB“. se briše .

U istoj tački redni broj 14. postaje redni broj 
13. i redni broj 15. postaje redni broj 14.

II

Ova Odluka stupa na snagu danom donošenja 
i objavit će se u „Službenom glasniku Unsko-
sanskog kantona“. 

Broj 02/1-02-4-1671/13
22. oktobra 2013. godine

B i h a ć

Predsjedavajući Skupštine
Unsko-sanskog kantona

Admir Hadžipašić, dipl. pravnik

850. 

Na osnovu člana 11. odjeljka A poglavlja 
V Ustava Unsko-sanskog kantona („Službeni 
glasnik Unsko-sanskog kantona“ broj: 1/04 i 
11/04), i člana 95. i 97. Poslovnika Skupštine 
Unsko-sanskog kantona („Službeni glasnik 
Unsko-sanskog kantona“ broj: 5/04), a u vezi 
člana 173. Zakona o srednjem obrazovanju 
(„Službeni glasnik Unsko-sanskog kantona“ 
broj: 17/12), na prijedlog Vlade Unsko-sanskog 
kantona, Skupština Unsko-sanskog kantona, na 
41.sjednici održanoj 31.10.2013.godine, donijela 
je sljedeću 

oDLUKU
o davanju saglasnosti na zaključivanje 

Ugovora o međusobnim pravima i obavezama 
i odgovornostima između osnivača Medrese 

„Džemaludin ef. Čaušević“ Cazin i  
Unsko-sanskog kantona

I

Daje se saglasnost za zaključivanje Ugo-
vora o međusobnim pravima i obavezama i 
odgovornostima između osnivača Medrese 
„Džemaludin ef. Čaušević“ Cazin i Unsko-
sanskog kantona.

II

Prije potpisivanja Ugovora o međusobnim 
pravima i obavezama i odgovornostima između 
osnivača Medrese „Džemaludin ef. Čaušević“ 
Cazin i Unsko-sanskog kantona, tekst Ugovora 
dostaviti Skupštini Unsko sanskog kantona na 
davanje saglasnosti. 

III

Za potpisivanje Ugovora iz tačke I ove Odluke 
ovlašćuje se ministar Ministarstva obrazovanja, 
nauke, kulture i sporta Unsko-sanskog kantona. 

IV

Ova Odluka stupa na snagu danom donošenja 
i objavit će se u „Službenom glasniku Unsko-
sanskog kantona.“ 

Broj 01-02-3-619/13
31. oktobra 2013. godine

B i h a ć

Predsjedavajući Skupštine
Unsko-sanskog kantona

Admir Hadžipašić, dipl. pravnik


